
JUNDANE JAKOBE HANDIAREN TRAGERIA (1634)
PATRI URKIZU

ATARIKOA

Eta dembora berean iar cedin regue Herodes Flicaco batzuén
affligitzen. Eta hil cecan laques loannesen anaye ezpataz.

{loannes Leicarraga. Apostolu Sainduen Acteac, cap. XII,1-2.
lesus Christ gure launaren Testamentu berria. Rochellan,
Pierre Hautin, 1571, 230.)

NOLA iritsi da Lukas deunaren aipamen labur honetatik Jundane Jakobe
Handiaren ixtoriora? Apostoluen taldeko lehen martira izatetik, horrela Jaunari
haren kalizatik edateko egindako promesa beteaz, Santiago matamoros, matain-
dios, matarrojos eta invictissimi imperatoris miles, Espainako eta Ameriketako
lurraldeetan justiziaren zaindaritzat hartua izatera?

Zein modu eta eratan sortu, aldatu eta hedatu ziren bere mirariak eta moldatu
zituzten teatroan frantses misteriogileek eta beste europear idazleek? Eta zer gisa-
ra itzuli eta berregituratu zuten sainduaren bizitza eta honen gainean asmatutako
ixtorioak xuberotar errejentek?

Galdera hauei erantzuten, eta bidenabar bilakabide honen azterketa eta batez
ere antzerti emaitza, alegia, Jundane Jakobe Handiaren trageria, aurkezten saia-
tuko gara.

Honen lehen eskuzkribuak 1634. urteko data darama, eta beraz, daukagun
lehen euskal antzerti testua da, zaharrena eta gaur arte argitaragabea. Hori dela
eta, zer egokiera hobeagoa plazara dezagun eta antzerti zale guztien eskuetan
ipini euskaldunen eta Santiagoko erromesen arteko harreman emankorren leku-
kotzat har dezakegun cbra hau?

Patri URKIZU (ed.)

1. EUSKAL ANTZERTIAREN ETORKIAZ

EUSKAL literaturaren alorrak, areago oraindik teatroarenak, azken aldian zer-
txobait jorratzen ari diren arren, oso gutti urratuak daude, eta heietan aski eskasa
da ikerketa lana, oraino egun artxibo eta eskuzkribu anitz baitaude aztertzeko, eta
argitaratzeko,

Beraz, hemengo gure ahalegina, soro horretan gure metatxoa jasotzera zuzen-
duko da, mugarri zenbait polliki polliki eraiki eta hutsuneak betetzen saiatuz.

Has gaitezen, bada, luzamendu gehiagorik gabe.

Beste ikerle anitzen artean Vito Pandolfi-k! dicen bezala, jakina da antzertiak
eta bereziki liturgi dramak bilakaera komuna izan duela europear nazio guztietan,
eliza beraren etsaigo nabarmena pairatu arren. Honen adierazgarri lirateke hain-
bat eta hainbat teologo, kontzilio eta sinodoen debekuak, batez ere Eguberri,
Bazko edota lekuko Saindu zaindariaren festa egunen inguruan, errepresentazio
sakratuekin batera ematen ziren jokaldi profanoen kontra.

Honela bada, ez litzateke irudipen huts pentsatzea, Euskal Herriaren inguruetan
liturgi dramak eta misterioak errepresentatzen baziren, adierazten dutenez 1345.
urteko Pasio Gaskoin batek?, hala nola beste misterio zenbaitek, ematen zirela ere
bere esparru barnean antzeko ikuskizunak.

Ideia honen ildotik doa, adibidez, Emile Ducéré? historiagileak zioena, hots,
euskal trageriak eta pastoralak ez zirela erdi aroko misterio eta dramen ondoricak
baizik, alegia, beste garai batean ia Europa guztian barrena antzezten zirenen
antzekoak.

Zehaztasunak bilatzen hasiz gero hor daukagu Junes Cassenaveké adierazten
diguna Zuberoako elizetako ederlanen lekukotasunaz, eta espreski Altzabehetiko
ormirudiaz, non ikus dezakegun andere multzoa prozezio batean pastoraletan
antzera makila eskuan. Santagaraztar honen iritziz, balirudike zuberotar antzerkia
bizirik zegokeela XIV. mendean, liturgi antzerti bezala.

Ez dira hain baikor beste zenbait kritikari, adibidez, Koldo Mitxelena. Honek,
Juan de Albret eta Catalina de Foix erregeen koroatzearen festetan, 1494. urte-

1. Vite Pandalfi, Storia universale del teatro dramatico (Torl, 1964). Katalanerazko itzulpena: Histaria del
Teatre (1), Barcelona, Institut del teatre 1989, 229.

2. Gaston Guillaumie, Le thédtre gascon. Bordeaux, Delmas 1941, 9.
3. Emile Ducéré, “Le théatre bayonnais sous I'ancienne régime”, Revue de Basses Pyrénées, 1883, 119-120.
4. Junes Cassenave, "Zuberotar Antzertiaren sortzeaz eta iturriez”, Antzerti berezi 4, Donostia, 1983, 4-10.

5. Luis Michelena, Historia de la literatura vasca. Madrid, Minotauro, 1960, 26.

an, hain zuzen, Irufiean eman zen komedia aipatzen diguneans, komentatzen digu
nola tarte batean, ondoko euskal koplak kantatu ziren:

Labrit eta errege
Aita seme dirade,
Kondestable Jauna
Arbizate anaie.

Baina bertso sinple horiek ez dutela inolaz ere frogatzen antzerki hura euskaraz
eman zenik. Halere, eransten digu, froga argi eta garbiak badirela liturgi drama
XVI. mendean Euskal Herrian eman zela defenditzeko, agian desagertu zatekeena
Trentoko kontzilioaren ondoren, Elizak hartutako jokaera gogor eta kontrakoa
medio.

Dena den, erlijio teatro baten lehen albistea, gisa honetara kontsidera baditza-
kegu trageriak eta pastoralak, Jean-Alexandre Buchon artxibo zaindari ospetsuak
ematen diguna da. Hau 1839. urtean Santagrazin egon zen Hirur Martirak deitu
pastorala ikusten, eta honi buruz ematen digun komentarioan¢, Le Capitole de
Toulouse errebistan, hain zuzen, esaten digu Atharratzetik igarotzerakoan
Saffores errejentari bisita egin eta honek zeukan hirurogeiren bateko multzotik bat
erosi ziola, zeraman titulua Clovis zela eta eskuzkribuaren data 1500. urte inguru-
koa, hain zuzen.

Ezinezko zaigunez Buchon-en ezagutza paleografikoez duda izpirik eduki, bera-
xe izan baitzen Erdi Aroko ikerlerik handienetakoa, Frantziako Artxibo eta
Liburutegietako inspektore orokorra, eta XV-XVI. mendeko kronika frantsesen
argitaratzailea, eskuzkribu horren galeraz dolu egitea besterik ez zaigu gelditzen,
edota bilatzen saiatzea, ea familiako paperen artean noizpait agertzen den.

Badakigu ere, Louis Petit de Julleville-ri esker?, Baionan Eleonora erreginak
sarrera egin zuenean 1530. urtean ordainarazi zituela garaiko 50 libera, pastoral
baten antzezkizunaren ordez. Uztailaren bian eman zela, le jeu d’une bergerie,
jouée hersoir en cette ville, eta kaleetan gaindi, on joua comedies, farces et
fainctes, hots, komediak, farsak eta fantesiak antzeztu zirela, espreski Pariseko
burges baten egunerokoak adierazten digunez.

Baina ez ziren soilik Baionan eta erreginaren etorrera zelako antzezten kome-
diak. Arnaud Oihenartek bere 1665. urteko Art Poétique delakoan Donibane
Garazin Jean Etchegarayk, poesiara ere dedikatzen zenak, jokarazi zuela zenbait
aldiz Arzain gorria izeneko pastorala idazten baitus.

6. George Hérelle, “Une pastorale de I'an 15007, RIEV, T.XVII, 17-19.

7. Louis Petit de Julleville, Répertoire du Thédtre comique de France au moyen-dge. (1¢.éd., Paris 1886),
Berrarg., Genéve, Slatkine reprints, 1967,

8. Pierre Lafitte, L'Art Poétique basque d’Arnaud d'Oyhenart (1665). Bayonne, Gure Herria, 1967, 33.

